
				এই পৃষ্ঠাটোৰ বৈধকৰণ হৈছে
৬৬১
ব্ৰহ্মগীতা।





মাধবে কহন্ত কথা অৰ্জ্জুন আগত।

পৰম বিশ্বাস কথা যোগ মহাতত্ত্ব॥

কাতো নতোকহো ইতো পৰম বিশ্বাস।

তোমাৰ আগত সত্যে কৰিবো প্ৰকাশ॥

সদায়ে কৰিব মনে নামত বিশ্বাস।

নিৰ্ম্মল নিশ্চল ব্ৰহ্ম তেবেসে প্ৰকাশ॥

যিতো মহাজ্ঞানী কৰে ব্ৰহ্মত আশ্ৰয়।

নিৰ্ম্মল নিশ্চল ব্ৰহ্ম নামতে আছয়॥

নামে ব্ৰহ্মে অভেদ জানিবা নিষ্ট তত্ত্ব।

সত্যে সত্যে কৈলো সখি তোমাৰ আগত॥

যিতো মহাজ্ঞানী সদা কৃষ্ণক চিন্তই।

নামক স্মৰন্তে সদা প্ৰেম উপজয়॥

জানি দৃঢ় কৰা মন নামত হৈয়া লয়।

তেবেসে মুকুতি নাম প্ৰকাশ হবই॥

নামে সমে কৰিবেক অভেদ বিচাৰ।

সুদৃঢ় বিশ্বাসে হৈব সংসাৰ নিস্তাৰ॥

একান্ত শৰণে যে নামত হৈব লয়।

তেবেসে মুকুতি পাপে তত্ত্ব নপাৱয়॥

অহৰ্ন্নিসে নামক কৰিবে সুমৰণ।

জ্ঞান খৰ্গে বিষয়ক কৰিবে ছেদন॥

আনন্দ সন্তুষ্ট মিলিবেক সুখময়।

তেবেসে মুকুত মন ব্ৰহ্মে যাইবে লয়॥

